
				এই পাতাটির মুদ্রণ সংশোধন করা প্রয়োজন। 
ডাকঘর
ও আপনার ব্যবসা চালায় । আজ তবে যাই, আমার কাজ কামাই যাচ্চে । আমি আবার কাল সকালে এসে তোমাকে
সমস্ত সহরের খবর শুনিয়ে যাব ।
(প্রস্থান )
আমল
রাজার কাছ থেকে রোজ একটা করে’ চিঠি যদি পাই তাহ’লে বেশ হয়—এই জানালার কাছে বসে’ বসে’ পড়ি । কিন্তু আমি ত পড়তে পারিনে। কে পড়ে দেবে ? পিসিমা ত রামায়ণ পড়ে ! পিসিমা কি রাজার লেখা পড়তে পারে ? কেউ যদি পড়তে না পারে জমিয়ে রেখে দেব, আমি বড় হ’লে পড়ব । কিন্তু ডাকহরকরা যদি আমাকে না চেনে । মোড়ল মশায়, ও মোড়ল মশায়—একটা কথা শুনে যাও !
মোড়ল
কে রে । রাস্তার মধ্যে আমাকে ডাকাডাকি করে !
কোথাকার বাদর এটা !
অমল তুমি মোড়ল মশায়, তোমাকে ত সবাই মানে ।
মোড়ল ( খুসি হইয়া ) হা, হা, মানে বই কি ! খুব মানে !
অমল
রাজার ডাকহরকরা তোমার কথা শোনে ?
ミ○○

